KaruBura WanDpr WA MwWEO

% Amaposho ye Pasaka kuli imwe bonse, muno lucelo. Ndi

uwansansa nganshi ukuba pano, ileelo, mwi hema, pali ino
nshita iikalamba iya kwibukisha iye Pasaka. Shikulu natupela
ubushiku ubusuma kuli uku kushinshimuna. Kabili tuli pano
muno lucelo mukusefya icila icikalamba pali fyonse ifyacitikapo
mwisonde, ukubuka kwakwa Shikulu Yesu. Ena ali umukalamba
mumfwa Yakwe, lelo abantu kuti bafwa, lelo takwali umuntu
uyo wingabuka ukufuma ku bafwa kano Ena. Kabili apo epo
isubilo lyesu libelele muno lucelo, mukubuka kwakwa Shikulu
wesu.

2 Ilyo Nacilaingila, muno lucelo, ukwenda ukwisa kuntanshi
ukupita mu nshila, Naciminina pakashita akanono kunuma
kulya ku kulolesha. Nacilolesha ukushunguluka pa cintu bwingi,
kabili Nacitontonkanya, “Nabafuma ku maca, muno lucelo,
bushe abantu, bali pesamba lya kwenekela, ukufuma ukwisa
umfwa i Fyebo ukubelengwa, ne nyimbo ukwimbwa. Kabili
cakwibukisha ica Umo Uyo uwaikatilila imyeo yesu mukuboko
Kwakwe ileelo.” Nacitontonkanya pa finso ifyo Nalemona pa
maca ulucelo, imyaka yapitapo. Fyalambalala muli ishi inshishi
ukushinguluka kuno, ukulolela icila ca kubuka kwabo.

3 Ukutontonkanya pali ico, mulandu nshi, cena ciletuleta kuli
ili tontonkanyo, ukutila, ileelo ifwe tuli pano. Tatwishibefye
ni nshita nshi tuli nokusendwa mucifulo ca—cako balambalele
muno lucelo. Kabili nomba, ico mukumoneka, bantu ba musango
shani ifwe tufwile ukuba, kabili tufwile twapalamina shani kuli
uku kubuka kwa leelo?

4 Mwi Buuku lyakwa—lyakwa Yobo, mu 10. . .chapitala 19 na
versi 25, aya Amashiwi ayanono.

...Nalishiba . . . kalubula wandi wa mweo, . . .

5 Bwali busesemo bwakwa Yobo na mashiwi yakwe,
panuma amwene buno bushiku ubo tuleshinshimuna ileelo,
tuleshinshimunamo, ukubuka.

6 Ine, ukutoloka ukushinguluka ifiputulwa fye sonde,
nokumona imibele yalekana lekana iya mipepele, nefiputulwa
ifya lekana lekana ifya kushinshimuna, kuti casenda inshita
mubutali, ukuya muli cena, ukwesha ukulondolola ifipesha
amano fya mipepele ya lino isonde.

7 Lelo, ileelo, ukwishiba ukutila natukwata ubushiku
ubukalamba kuntanshi yesu, kabili ukutila natulongana pano,
muno lucelo, paku pepafye kwa muno lucelo ku maca pa ma
miniti fye ayanono. Twalabwelelamo nomba ku mayanda yesu,

nokubwela kuli, ifyo tulecetekela ileelo ukuba, ukulongana kwa
kundapa.

8 Tatwatala kukwatapo lelo mupepi ne miku ibili nangu
itatu, apo twabela—twabela pali. . .mukulongana. Pantu, ilingi
line, ukwisa kwi hema no kushinguluka, abantu besu aba ku
ng’anda kuno, ukusuba kwa Mupashi wa Mushilo umoneka
kwati Tawisafye bwino mukulungama, kuno, pantu ni kumwesu.
Inshita imo cali, kabili kulya ku Jeffersonville High School; elyo
kabili inshita imo cali ni pano pe hema.

9 Kabili ukutulafye apo Mbukile muno lucelo. . . Cilemoneka
kwati nacicelwako panono, lelo ico caciba cabwiminishi bumo.
Nacibuka muno lucelo, ilyo akasuba takalatula, nokulolela.

10 Kabili Ndecetekelafye ukutila tulelolenkana no kulongana
ukukalamba ileelo, mukulongana kwa bundapishi. Kabili
abalumendo, twalapela ifitupa nomba, kabili balafipela muno
lucelo pa naini koloko, pa kulongana kwa kundapa ukuleisa.
Ndecetekela Shikulu ali nokutupela inshita iikalamba.

11 Eico, ifwe twalamupepa Ena mwipepo namu lwimbo, kabili
nokulanda pa Cebo, kabili nomba ukwesha ukufuma ileelo,
muno lucelo, pa sebeni, nga kuti cacitwa, pakutila umuntu
onse engesa nokukwata inshita iyalinga iyakuipekanya ku
kulongana.

12 Ama kadi yakupepelwapo yalapelwa palya pene pa naini,
pakutila cipumfyanya ukolongana kumbi ukwashala.

13 Nomba, muno nshita ya bushiku, ifyo fine, kulongana kwa
lubatisho, pamo. Tulefwaya imwe bonse ukusangwako kuli aba,
abeni mumpongolo shesu, nafimbipo. Tuli abansansa nganshi
ukumikwata muno lucelo, ukumona uku ukulongana kwapa
kutula kwa kasuba, ne hema ilyaisushiwa.

14 Nomba, pa matontonkanyo ayapusana pusana nomba, ileelo,
palwa kushinshimuna kwa bukapepa. Mu ncende ishingi,
balashinshimuna ifikolwe ifyo fyatangilako. Tutile, nga kuti
twaya ku China muno lucelo, nokulanda i Cebo cakwa Lesa,
nangu ku Japan, bena kuti basunguka ni lesa nshi ulelandapo,
pantu, umuntu onse uyo ufwa, ni lesa lilya line fye afwa. Kabili
nga twaya uko bakapepa bakwa Buddha, nangu abapusana,
abakwa Mohammedi, tabacetekela ukutila Kristu alibukile
ukufuma ku bafwa. Tabacetekela ukutila ena alifwile. Batila,
“Aninine pali kabalwe nokuya ku Muulu.”

15 Lelo, ileelo, icine cine twalikwata i Cine kabili u Lubuuto
lwa Mweo. Tamuli ukutwishika mumano yandi, ileelo, nga ka—
kashimikila wa Mbila nsuma uwa bwina Kristu. Nshikwete
ukutwishika napanono mu mano yandi, tamuli icinshingwa
cakutwishika nangu cimo, lelo ifyo twakwata mucine nga i
Cine icakakatikwa. Bukapepa bumbi kuti bwabafye bwino, lelo
twalikwata i Cine.

16 Nga twamona, ileelo, ukutila, ukutamba inshita sha mwaka.
Mucine Lesa umukalamba uwa ku Muulu, Uyo walengele
imyuulu yonse ne sonde, alengele...Nga kuti mwamona
umusango amano Yakwe yalecitilamo, ifyo Ena akwata ukuwa
kwa fintu ukwa mwaka, imfwa; ukumena kwa fintu mu mwaka,
ukubuka. Mu mutande. . .ulingile ukufwa, pakukwata ukubuka.

17 Kupitila mu mfwa lyonse umuletwa umweo. Mwikalilafye
ukupitila mumfwa. Bushe mwalitala ukwiminina
nokutontonkanya ukutila, ukutila umutundu wa buntunse
wikala ukupitila mumfwa? Icintu cimo cilingile ukufwa pakutila
mwingaba nomweo; ifyakulya. Ukubyala ubumi, ubumi bwa
nama, fyonse filafwa. Kabili ukupitila muli ilye mfwa, tulalya
icakulya. Kabili icakulya ico tulya, ifintu ifyafwa ifya cintu
cimbi, cilaleta utubulungwa twa mweo utwa mulopa uto twisa
mu mibili yesu. Eico ifwe twikalafye, nokukula, nokupema,
nokulya, ukupitila mu mweo, kabili nomba. . .kabili ukupitila
mumfwa. Kabili tufwile twakwata imfwa pakutila twingaleta
umweo, nomba.

18 Nomba, iyi mbila iyo yacibelengwa kuli ifwe, muno lucelo,
kuti twa ita umulimo uukalamba, pantu wali mulimo uo
Shikulu wesu apele abasambi Bakwe. “Ukuya mwisonde
lyonse, nokushimikila ili ilyabukata, ilyashi ilisuma pa kubuka,
kwisonde lyonse, ukuba inte.” Kabili nomba ukutila Ali
nokubwela. Kabili, ukutila, “Ifishibilo ne fisungusho fyali
nokukonka iyi Mbila iyali no kushimikilwa.”

19 Kabili ileelo, mu fyalo, tulesanga nangufye pesamba
lya bukapepa bwa bwina Kristu, ukutila tulasanga abantu
mu America, abengi pali bena, nowawama onse Kkabili
umucinshi uwalinga kuli cena, tuleesha ukusanga ama chalichi
ayakalamba, nama cathedral, nobutantiko ubukalamba,
nafimbipo, pamo. Pe Pasaka, ileelo, amachalichi ayakalamba
nefya pindama filawamishiwa kuli uku kulongana ukukalamba
ukwe Pasaka. Kabili, ileelo, mubutuntulu imyanda ya makana
nama millioni yama dolla yali nokuposwa pa maluba ye Pasaka
nefyaba ngefyo, ukuya pa fipailo, ku kuyemfya aya ma chalichi
ayakalamba na ma cathedral ayo twakwata ileelo.

20 Kabili mu Roma, umukalamba wa chalichi ca Katolika,
mulya bena...cilya icikulwa cakusungilamo ifitumbi
icikalamba, mu Washila Petro, umo abantu abafwa bashikwa.
Balitemwa ukulanda, mu chalichi ca Katolika, ukutila, “Ifwe
twalikwata ico, pantu twalikwata umubili pano uwakwa
Petro Washila, uwalambalala apa. Ifwe twalikwata umubili
wa batumwa abapusana pusana, na basambi, kabili abantu
abakalamba abo abafwa kabili bali. . .Imibili yabo yalishikwa
muno.” Kabili balolesha pali cilya kwati cali cishininkisho cimo
icikalamba ku lubali lwa mipepele yabo, ukutila balikwata
Lesa.

21 Lelo lyonse caliba ku kansana kwandi, mwefibusa, ukutila
filya tafipilibula nangu cimo. Tafyaba. Umuntu uuli onse kuti
afwa nokulambalala mu mushili. Lelo Uyo waimine ukufuma
muli cilya eumo uo tupepa ileelo, uwa mweo, uwabushiwa,
uwanina Shikulu Yesu Uyo uwaba nomweo ileelo. Abantu abengi
kuti bafwa.

22 Pali Cisano icapita, abantu baleamfula pa makufi yabo,
ukunina pa masitepu ya Vatican. Kabili abantu abengi baile
mukati nokusefya imfwa, ico icali i. . .icintu icikalamba kabili
ica bipisha ico icacitike kuli Kristu. Lelo Ena alingile ukucita
cilya pakutila engashininkisha ukutila Ali ni Kristu.

23 Leloileelo e bushiku, ukubuka, ici cacikakatike umuyayaya.
Nomba Ena tafwa. Ena wa mweo, ileelo, ukwikala mu mutima
onse nomuntu onse.

24 Abaume abakale, ilyo balelolesha kuntanshi kuli buno
bushiku, ifikolwe fyakale ukubwelela muli Baibele; Abrahamu,
Isaki, Yakobo, Yobo. Ifingi ifikolwe fyakale fyalolekeshe ku
ntanshi ku nshita ilyo Kristu ali no kwima ukufuma ku bafwa.

25 Ndetontonkanya pali Yobo, umo wuo twacilabelengapo
pakashita akanono akapitapo, aloleshe kuntanshi pali luno
lucelo. Ilyo ali umukote, uwaumwa mu myaka, kabili umubili
wakwe walepona fye ukufuma ku mubili wakwe, ukufuma ku
filonda. Umutima wakwe wali uwatobeka, mu bulanda. Kabili
iciputulwa conse icifwa ica mubili wakwe caleya cile uma.

26 Kabili umuntu umukalamba nga ulya, uyo wacitile ifintu
ifikalamba kwi sonde mu bushiku bwakwe; kabili ukumona
ukutila, fyonse ifyo ali—ifyo ali, nobukalamba. Atile ali
nokuya ku misumba ya ku Kabanga, kabili bacilolo bali no
kumufukamina, pa mulandu wa mano yakwe.

27 Lelo uyu ali apa, pa mpela ya mano yakwe. Ifintu fyonse
fyalipwile, mukumoneka. Umubili wakwe walipwile. Ifipe
fyakwe fyalipwile. Abana bakwe balifuminepo. Fyonse ifyo
akwete fyalipwile.

28 Kabili, lyena, Lesa muluse Lwakwe aishile kuli Yobo, kabili
Amupele amano yambi, ukutila ena kuti aisula amenso yakwe
nokumona ubushiku ilyo kukaba umubili uo engapokelela.
Alishibe ukutila kwaleisa Umo, u Mulungami Umo, Uyo
uwingeminina mucifulo cakwe, Uyo uwingemya umubili wa
bafwa, kabili kuti acita. Atile, “Nalishiba ukutila Kalubula
wandi wa mweo.” Nalitemwa yalya mashiwi ayasuma ayo
alandilemo cena.

29 Te, “Ndesubila ifyo. Ninkwata imyumfwile ukutila kukaba.”
Ico caba pa mibele ya bengi ileelo, “Ninkwata isubilo ukutila
ubushiku bumo. . .”

30 Lelo Yobo alikwete ukucilapo pali ico. Atile, “Nalishiba
ukutila Kalubula wandi wa mweo,” ulubali ulutuntulu ulwa
ciko. Tali nakabili mufyabipa. Fyonse fyali mubusuma.

31 Kabili nga cakutila ileelo, nga cakutila ifwe twakwatafye
icapindama pa muulu wa chalichi, ukulangisha (ico, ico cilifye
bwino) ukutila Kristu. . .ifwe twalicetekela mu mfwa yakwa
Kristu, ukushikwa, no kubuka. Nga cakutila twakwatafye
imibili ya bafwa iinono iya lukungu ukulambalala pesamba
lya chalichi, kabili bamo pa bantu abashila bashikilwe mulya,
ukutila cilya. . .ifwe tukwata fye cilya nge subilo, lyena ifwe tuli
pakati ka bantu bonse aba nkumbabulili nganshi.

32 Lelo, ileelo, ifyo tuli abatotela! Tatwakwata imibili ya
bafwa, lelo twalikwata u Mupashi uwabuka uwakwa Shikulu
Yesu Kristu, ukutila Abukile ukufuma kubafwa, uwacimfya.

33 Cena tacilipo nakabili, “Ndemona ifyo.” Iwe kuti walolesha
pacapindama kabili “ukutunganya cilya.” Iwe kuti walolekesha
pa mubili uulambalele mu mushili, nokutila, “Ndetontonkanya
ifyo,” kabili “Ndesubila ifyo.”

3¢ Lelo ilyo icimonwa cilya caumine Yobo nga calitala ukuba
ica cine, ukubuka kwakwa Shikulu Yesu ku Mupashi wa Mushilo
mu mutima, lyena na mukwata, “Nalishiba Kalubula wandi wa
mweo.”

35 Fyonse ifinshingwa fyalipwa, yonse imfifi yakale iya,
“ndesubila ifyo,” na “limbi ifyo,” na “tulecetekela cikaba muli
uyo musango.” Fyonse fyalipwa, kuli bonse abapanga umutima
wabo ukuba inshishi kuli Shikulu Yesu Kristu.

36 Ukufwa pamo Nankwe, ukushikwa pamo Nankwe,
kabili nokubuka pamo Nankwe! Ukubuka pamo na Kristu
mukubuka! Ili subilo lipya ilyo Lesa abika mu mitima yesu,
ileelo, ici icakushininkisha icipya! Cena lisubilo kuli abo
abalelolesha ku ntanshi ku nshita. Lelo ilyo umwaume nangu
umwanakashi alitala buka cipya cipya, cena “kwishiba ifyo”
nomba. “Nalishiba Kalubula wandi wa mweo. Cinshi? Ena
ekala mu mutima wandi.”

37 Bushe taciweme ileelo ukutila ifinshingwa fyonse nafipita?
Fyonse i...“Ukuba, Ndesubila ukutila Nkesa mukubuka.”
Takuli nakabili “isubilo.” Twalikwata icishininkisho! Epelafye.
Twalicishiba. Takuli nakabili “ukusubila ifyo.”

38 Pantu, icintu cimo calicitike mu bumi bwesu, ico
cafumishepo ifinshingwa fyonse, ilyo Kristu Uyo uwabuka
aishile ku mibele yesu iya lubembu iyo twalimo. Kabili
ifintu fyakale fyalifwile, mukutanikwa pamo Nankwe, pa
cipailo. Kabili twabukile cipya cipya, nakabili pamo Nankwe,
nokwikala pamo Nankwe nokuteka pamo Nankwe. “Kabili
ukwikala nomba mu ncende shamu Myuulu muli Kristu Yesu.”
Ifwe twalibushiwa kale pamo Nankwe. Ukubuka kwalipita kale,
ukulingana nefyo tutontonkanya, pantu nomba twalibushiwa

na Kristu. Ameni. “Ukwikala muncende sha mu Myulu muli
Kristu Yesu.”

39 Takuli nakabili “ukutunganya” pali cena. Cena nacipwa.
Ameni. Nalitemwa fye cilya. Takuli nakabili “isubilo,” nakabili
“ukukabila,” nakabili. Oh, cena nacipwa.

“Ifwe nomba twalibuka pamo Nankwe, ukwikala muncende
sha mu Myuulu.”

40 Kabili nomba, kabili mukati na pa mulu wa ici, ku Chalichi!
Mwatila, kanshi, “Munyina Branham, cinshi cilepilibula, lyena,
ukutila tulingile ‘ukushimikila i Mbila nsuma’ iya?” Lilya e
subilo lyesu limbi. Cilya e cintu cesu cimbi. Panuma ifwe
twabuka pamo na Ena, twalikwata umulimo uukalamba, ukuya
mwisonde lyonse nokuleta ilyashi ilisuma kuli bambi.

41 We lucelo we ulusuma, lintu Maria Magadalena, Maria
nyina, baishile kunshishi lulyo lucelo, balesunguka, “Nani
engakunkulusha ilibwe ukufumyapo pa nshishi? Nani
wingakwata amaka yakufumyapo ilibwe?” Batwalililepo,
kuntashi, kucicetekelo, balecetekela. Kabili ilyo ulucelo
Iwatendeke ukuca, tu mucence natonse twalekele ukulila
kwa tuko. Kabili icintu cakubalilapo, ulutanda Iwalucelo
Iwabalikile munshila, kabili ngo lutanda lukalamba lwaendele
pesonde nokukobama pa nshishi apo Ali. Kabili Malaika
aiminine palya, noku kunkulusha ilibwe.

42 Kabili Abukile ukufuma ku nshishi, acimfishe imfwa, imbo,
ne nshishi. Kabili atile, “Moneni, Ndi naimwe lyonse, mpaka
nakumpela ye sonde.”

43 Kabili ileelo Ekala uwacilapo mu myeo yesu, kabili
tapali ukutunganya nakabili pali cena. Ndetontonkanya ukutila
ipasaka ni limo panshita ishikalamba. Nga kwalitala ukubako
inshita ilyo aba Mbila nsuma iyapwililika, pentecosti, ukufyalwa
cipya cipya, abantu abapangululwa, balingile ukubilikisha
amalumbo kuli Lesa, nipa lucelo lwe Pasaka, lintu bena
baishiba ukutila ico ecakwibukisha pali ico icacitike kuli bena.
“Abali abafwa inshita imo, mu lubembu nokulufyanya; nomba
balibushiwa, baikala muli Kristu, muncende shamu Myuulu,
ukuwishiba ukutila Kabula wesu wa mweo.”

44 Davidi, kasesema wakale, atile, “Mulandu nshi, umubili
wandi uli nokutusha mwi subilo, pantu Takaleke uwa mushilo
Wakwe Umo ukumona ukonaulwa, nangula Ena ukusha umweo
Wakwe kumbo.” Ukulanda pakubuka, ukutila Lesa akemya
Kristu umwabela a Malembo.

45 Kabili ifwe, ababukile pamo na Ena ileelo, natwikala bwino
pamo na Ena; kabili nomba abaiteyanya ku Kusendwa ukuleisa,
ukulolela ilya nshita iikalamba. “Imibili yesu ikatusha mwi
subilo.” Twalicishiba. Tamuli ukutwishika nangu panono mu
mano yandi ileelo. Tamuli ukutwishika nangu panono mumano
yamuntu uuli onse muno, uyo watala ukufyalwa cipya cipya,

lelo ifyo bena bakaba kulya mucine fye nge fyo kwaba u
Muulu mu mulu. Imwe mulingile ukuba. Ubulayo bonse bwaba
ubwalungama kuli cena. Epela fye. Bushiwenifye pamo Nankwe;
elyo nomba mukekala pamo na Ena, uku Mutemwa, ukwikala
capamo muncende sha mu Myuulu, ukulolela pali ilya nshita
iikalamba.

46 Nomba, umulimo uukalamba wali, uwakuya mukati. ..
Panuma Abukile ukufuma kubafwa, nomba Ena...
Umulimo uukalamba wali, uku, “Kabiyeni mwisonde lyonse,
nokushimikila i Mbila nsuma ku cibumbwa conse.” Icibumbwa
conse cali nokumfwa i Mbila nsuma. Uyo emulimo, muno lucelo,
uwa Chalichi, ukutila icibumbwa conse cili nokumfwa i Mbila
nsuma. Nomba, lintu icibumbwa conse caumfwa i Mbila nsuma,
nomba Yesu ali nokubwela nakabili.

47 Bushe mwacitala ukwiminina nokutontonkanya, muno
lucelo, ukufikafye na mukubwela, mukutila, cacisanguka
icimoneka? Ena ali kale pano naifwe nomba. Ena...ifwe
ubushiku bumo. ..Nomba ileelo, elenganyenifye ukutila u
Kubapo Kwakwe kuli pano ileelo. Shikulu Yesu ali mwi sonde
limbi, nangu umulu umbi, pano pene ileelo mu mubele wa
Mupashi. U Mupashi Wakwe uleampana no mupashi wesu.
Amenso yesu teti ya Mumone, pantu ukutila yena yacili aya bu
mubili, kano fye kwabako icintu cimo icinga citika icakutila
twingamona icimonwa. Lelo Alifye pano nga fintu alemoneka,
Alifye umutuntulu ngefyo Aali ubushiku ubo Alandile kuli
Maria, pa nshishi, nangu Akumenye Kleopa mu nshila yakwe
ukuya ku Emmausi. Ukubapo Kwakwe kuli pano.

48 Kuti Kwaumfwika na cilya, ukumfwika na cilya icikabilila
ca mukati icaba mukati ka mubili wa muntu, icitwa u
Kufyalwa kupya. Umweo walikatwa kuli Ena. Kabili umuku
umo panshita, nga mwaleka amano yenu ukuba ayabikwa pali
Ena, ukucetekela muli Ena; panuma ya kashita, i Cintu cimo,
ica cine, kuti waumfwa icintu cimo ukufumyapo ubuntu bobe.
Cilya e cishininkisho ca kubuka Kwakwe.

Tacili ca “ukutunganya ifyo.” Tacili ca “Ndesubila ifyo.”

49 Lelo, ku muntu onse uyo uwafyalwa cipya cipya, cena
caba “kwishiba ifyo.” Caba, iwe nawishiba ico. Cena cilifye
palya pene, kabili lintu iwe waba uwa ampana pamo na Ena.
Nalimona abashila baletila, “Oh, bushe iwe...” U Kubapo
kwakwa Shikulu kuli mupepi. Batila, “Mulandu nshi, kuliko i
Cintu cimo!” Mulandu nshi, icine cine. Ali palya pene. Palya
pene. . .Alibuka ukufuma kubafwa, kabili Naiminina mupepi
naimwe.

50 Nomba, ubushiku bumo, ilyo tukaya mukuba pamo na Ena;
iyi mipashi muno, iyo ingomfwa ulyo Mupashi, ukwingila muli
Cilya. Kanshi, pa kubuka, ilyo Ailenga u Mwine ukumonekela,
ifwe tukalengwa ukumonekela nokukwata umubili ngo mubili

Wakwe Wine uwa bukata. Pantu, ilyo ifwe twafuma mwisonde
lya mupashi, Akatuleta pamo Nankwe. “Bonse abo abafwila
muli Kristu ebo Lesa akaleta pamo Nankwe mukubuka.” Oh,
wecakucenjesha we! Wecintu we icapalwa!

51 Oh, nga cakutila Ine tekuti mbule ici. . . Oh, nga cakutila Ine
kuti napangwa imfumu pesonde lyonse, kabili ukushininkishiwa
ukwikala imyaka milioni imo; Teti mbule umwaka wakupepa
umo uwakwa Shikulu, nefintu ifyo Namona mu mwaka uwapita,
nokusambilila pali Lesa, pa bunonshi bonse ubwa fyalo. Ili
isubilo ilyapalwa! Panuma ya ilya imyaka millioni imo, nangu
conse ico cingaba, kuti Naleka ukubako.

52 Inshita imo iyapitapo, Munyina Cox (uwiminine kunuma
ya cikulwa nomba) na Ine twaikele pa...Musebo wa myotoka
uwingila ukwisa ku ng’anda, kabili ilibwe limo ilyatobwa lyali
pa musebo. Mulya mukati mwali akakale akanono aka nama imo
iya muli bemba, nangu icintu cimo, icaikele iingi, imyaka iingi
iyapitapo. Natile, “Lolesha pali aka kantu pano.”

53 Kabili Munyina Cox atile, “Munyina Branham, ulesunguka
icine cine myaka inga kalya kakwete?”

3¢ Natile, “Ukuba, Munyina Cox, cena limbi, abasambilila ifya
nshita kuti batila, ukufika mu mamilioni ya myaka; kunuma
kulya ilyo ili sonde talilati likalemo abantunse, kabili amenshi
yafimbile isonde. Shilya nama limbi shaikele iingi, iingi, iingi
imyaka ama millioni iyapitapo. Lelo Ine...”

5% Atile, “Lolesha, Munyina Branham,” atile, “bushe ubumi
bwa muntu tebwipi nganshi, ukulinganya kuli bulya bumi?
Tontonkanyafye, filya ifyakale ficili filashala, panuma ya myaka
ama milioni.”

56  Natontonkenye ukutila, “Oh,” Natile, “Munyina Cox,
kuli nokuba inshita lintu cilya icakale tacakabepo nakabili.
Takwakabe icinshingwa nangu cimo ica ciko. Lelo pamulandu
wakutila Alibukile ukufuma kubafwa, Nkekala kabili ukekala,
umuyayaya, kabili pa nkulo imintapendwa.”

57 Ilyo ifyakale fyonse fyapwa, kabili inshita yonse iyakale
yapita, nefinshingwa nga fyapona, tukekala ukutwalilila,
ukwikala ukutwalilila nokutwalilila umuyayaya. Pantu, pa
kusumina ukubuka kwakwa Shikulu Yesu Kristu, tuba abantu
abashifwa, ukutetela mu Mupashi, ukulolela pa nshita ya
kulubulwa kwesu, ukutila ifwe pamo tukaba pamo Nankwe
mu Kubapo Kwakwe ukwapalwa, ukwikala umuyayaya. We
cakupapa we! Tecakupapa ukutila calisansamusha imitima ya
bantu! Tecakupapa ukutila calileta abantu ku kupepa.

58  Tecakupapa ukutila abantu ileelo bakamfula pa makufi
yabo, nokwikta amabwe, nokukwesa imisalaba, na—na fimbipo
pantu, icintu cimo muli bena, icintu cimo panshi mu mweo
wa muntu cilelilila pacintu cimo ico teti basange. “Itenga

ukubilikisha kwi Tenga.” Kabili nga kuli itenga, ilileita,
kulingile ukuba i Tenga ilyakwankulako. Kulingilefye ukuba.

5  Mucine fye ngefyo kalya akasuba akakaba kapita
mumpanga, ilyo kacenwa ukufuma ku kutalala kwa nshita
ya mpepo, kulingile ukuba...Kalya kasuba kabikilwa pano
pa cintu cimo. Panshi palya, kuncende imo, ukushimonwa ku
menso ya muntu, kwaba ifimena no bumi, ubo buli nokumena
nakabili pamulandu wakutila akasuba kalitumwa kuli ulya
wine umulimo.

60 Kabili mukushininkishafye ngefyo u Lubuuto lwa Mwana
wakwa Lesa lwingila mu mutima wa muntu, kwaliba akantu
kamo akanono akafiswa mulya ako abantu teti balondolole.
Cena cileita. Kufwile kwaba, kuncende imo. Ndatontonkanya
pali ico, kabili umutima wandi ulatutuma ku kusangalala,
ukwishiba ukutila natukwata icakushininkisha icikalamba
ileelo ukutila Kristu alibuka ukufuma kubafwa, nomba.

61 Kabili Ndatontonkanya panshita shamu Cipangano Cakale,
pamo, lintu baloleshe kuntanshi ku kwisa kwakwa Shikulu Yesu,
ilyo ba Mumwene kabela no kushinshimuna, pa matontonkanyo
yene aya cena. Kwaliko icintu cimo muli bena, ukubilikisha,
“itenga ukubilikisha kwi Tenga,” ukulolela panshita, ukulolesha
ku ntanshi ku nshita lintu Yesu ali nokwisa.

Nomba, ileelo, panuma Alisa. . .

62 Nomba, kunuma kulya, Satana alyeseshe ukupofwisha
amenso ya balya abalolekeshe kuntanshi kuli cena, ukubeba
ukutila takwali ica musango uyo. Lelo, munshila imo nangu
imbi, ukucila pacintu icili conse ico twingalanda muno lucelo,
lelo nge fyo Mupashi wa Mushilo asunkile pa mitima yabo no
kubapela insala ne cilaka, ukutila kwaleisa Umo u Mulungami.

63 Yobo, nomba tontonkanyeni, imyaka amakana yane...
Imyaka amakana yane ilyo Shikulu Yesu talaisa, Yobo amwene
ukubuuka. Kabili ilyo amwene cena ku cimonwa, ukutila
cali nokuba, imyaka amakana yane ilyo tacilacitika, alikwete
icishininkisho, ukutila, “Nalishiba ukutila Kalubula wandi wa
mweo, kabili pa nshiku sha kulekelesha Akeminina pesonde.
Nangula imititi ya mu munofu ikonaule uyu mubili, nalyo line
mu mubili wandi Nkamona Lesa; Uo Nkaimwena ne mwine;
amenso yandi yakamona, kabili te umbi” Kwaliko itenga,
ukubilikisha kwi Tenga, muli Yobo.

64 Satana kuti aesha ukucifumyapo ne mfwa. Ena limbi kuti
atila, “Ee, Yobo, uleya munshishi. Imititi yamu nkanda ikasenda
umubili obe.” Ico nacilungama. Twalishiba ico.

65 Lelo Yobo atile, “Nkeminina mu nshiku sha kulekelesha
pamo Nankwe.” Alikwete icakushininkisha ukutila ali nokuba
kulya, pantu kwaliko icintu cimo muli Yobo icamwebele ico.
Kabili ilyo Satana aeseshe nganshi ukucifumyapo ne mfwa
na fyonse, Yobo alelolesha kuli cena, ku kucimona. Afwilile

mu cicetekelo, alekeleko umupashi; abukile nakabili pe Pasaka
ulucelo, pamo na Kristu, ali uushifwa pakati ka bantu ileelo!
Alleluya! Moneni. E mulandu wine Malaika kuti baimba,
“Alleluya!” Ukwishiba!

66 Nomba, ileelo, kuti kwaba bamo, kuti twakwesa imisalaba,
kuti twakwesa amafupa ya bantu abafwa; cena mitima ya
bantunse ukubilikisha ku cintu cimo. Balecita. Mwaliba
cimo muli bena, ico cimoneka ukutila...Ukuba abantunse,
balefwaya. . .Balishiba ukutila kwalibako icintu cimo,
kuncende imo, icikalamba ukucila pafyo baishibapo icili conse,
kabili balecifwaya, ukucifwaya. Kabili baleesha ukucisanga
ukupitila mu kupepa amafupa ya bantu abafwa, ukupitila
mu kukwesa imisalaba, ukupitila mu kukula amachalichi
ayakalamba.

67 Lelo, oh, kuli lilye subilo ilya palwa ilelo, kuli kulyo
kushininkisha ukwapalwa, ukutila umuntu onse uwatala isa
mukukumana nokubuka, alishiba, ukwabula ukutwishika
nangu kumo, ukutila Kristu alibuka ukufuma ku nshishi, kabili
twalibuka pamo Nankwe. Ifwe natubuka pamo Nankwe, muno
lucelo. Ukutila, mwamona, cena tacili. . .

68  Yena ni nsala, cila umo muli imwe ukwisa kuli Kristu.
Ilyo tamulapokelela Mupashi wa Mushilo, imwe mwali ne nsala
ne cilaka. Mwalyendele. Mwalifwaile. Mulabelenga Baibele.
Mwalilile. Mwacitile fyonse ifyo fyali nokubako. Limbia
mwalilanda ama sali. Limbi mwalibwekeshapo ubulungu. Limbi
mwalicita imisango yonse iyamipepele. Limbi kuti mwalileka
ukulya inama. Limbi kuti mwalisunga inshiku she sabbata. Kuti
mwalicita ifi fyonse ifya mapepo ifyo isonde lilandapo ileelo.

69 Lelo, ilyo inshita imo mwacimbile ku kutanikwa, kwaishile
ukubuka. Ico cilemupela icishininkisho, ica, “Nalishiba ukutila
Kalubula wandi wa mweo ileelo!”

Kulyo kushininkisha ukwapalwa ukutila, Yesu
wandi!

Oh, we cakusondela libela ica bukata bwa
Maka yacilapo!

Impyani ye pusukilo, iyashitwa na Lesa,

Abafyalwa ku Mupashi Wakwe, abasambwa
mu Mulopa Wakwe.

0  Iyo e mbila nsuma. Ayo e malamuno ya bonse. Uyo e
mulimo ukalamba, ukutila tulingile “ukuya mwisonde lyonse,
nokushimikila iyi Mbila nsuma.” Peleni Cena ku bantu, “mu
maka ya kubuka.” Nomba, ukucetekela ukutila. . .

1 Nomba, inshita yesu ukubafye mupepi no kupwa, kuli ili
lyashi ilinono ilya lucelo pamo. Tuli nokushimikila nomba,
mupepi na ma ora yabili, ukubwelela ku kushimikila i Pasaka
ileelo.

72 Lelo, ileelo, muli uku kulanda ukunono, we myumfwile
we iisuma! We senge we ilisuma capamo! Kabili Ndecetekela
nomutima wandi onse ukutila, ileelo, ili ihema ilinono ilyakale
lili nokumona icishininkisho icituntulu ukutila Yesu Kristu
alibukile ukufuma ku bafwa, ukumonekela ku menso yabo;
Lesa ukundapa abalwele, nokucita ifishibilo ifikalamba
nefipapwa ifyo umulimo uukalamba wabikwamo. Icikonsolwelo
icikalamba ico capangilwe pa Kalbale calundilepo ifi fintu.
Kabili, kuli ine, cena cishininkisho icituntulu icakubuka
Kwakwe.

73 Panuma Ena abukile ukufuma kubafwa, Atile, “Iwe ufwile
waya mwi sonde lyonse nokushimikila iyi Mbila nsuma ku
cibumbwa conse. Ifi fishibilo fikakonka abo abacetekela.”

74 Kabili kuti mwakwata ama cathedral yonse, nokukwesa
konse, na fyonse fimbi ifyo mulefwaya. Lelo mpeni a Maka
ayabushiwa, pakutila Ningamona Shikulu Yesu ileelo, nga
Cananika wa mu Mupokapoka no Lutanda lwa Lucelo. Cilya
cilecikakatika, kuli ine. Elyo kabili kuti Natila, pamo na Yobo
wa kale, “Nalishiba ukutila Kalubula wandi wa mweo.”

Cinshi cingansamba imembu shandi?
Tapali kanofye u Mulopa wakwa Yesu.

75 Ni cinshi icinga nenga ukuba umutuntulu nakabili, ukufuma
ku bulwele ubuli bonse, icintu icili conse, bunkole ubuli bonse
ubo Natala ukubamo? Tapali nangu cimo kano u Mulopa wakwa
Yesu, kabili na Maka aya kubuka Kwakwe. Ifyo caba icintu
icawamisha! Nali Mutemwa, bushe tamwamutemwa? Lipalwe i
Shina Lyakwe ilya Mushilo!

76 Nomba, bushe Yobo alisebene? Bushe Yobo alifuminemo
pantu acetekele ici? Tatalile. Tatalile. Bushe Yobo alitumpikwe,
pafyo amwene, ubusokololo bwakwe? Bushe itenga, lyaleita kwi
Tenga, lyalibeleleke Yobo? Abengi limbi batontonkenye pali ico
mubushiku bwakwe. Lelo, oh, nimumusango nshi caishilemo
ku mpela? Kabili Yobo, lintu afwile, panuma yakuba umuntu
umukalamba, Lesa amupalile mu mweo.

7 Ndmweba, muletamba abantu bonse abo mulefwaya.
Umfweni kuli ici, imwe mwe bantu ba mwi hema, na imwe
abatandashi pamo na ifwe. Ubumi ubuli bonse ubo mwikala,
e bumi bonse ubo musombola. Iwe, nga fintu fye ubyala,
efyo usombola. Nali ne myaka ya kufyalwa amakumi yane na
mutanda, ubushiku bumbi. Lesa alinenga ukwikala inshita iitali
nganshi ukumona ukutila teti mucite icilubo nokutwalilila.

78 Imwe mulingile ukucita icintu icalungama, pantu Kristu
alibuka ukufuma ku bafwa kabili amenso Yakwe yali pa
Chalichi, kabili Alolesha pali Cena noku Citungulula.
Mwilaesha ukususha imyumfwile ya Mupashi wa Mushilo ilyo
Amweba ukucita icintu cimo. Temulandu ifyo isonde lilelanda,

imwe citeni ifyo Alelanda ukucita. Ena lyonse akashininkisha i
Cine nokulungamika i Cine.

7  Nomba, lintu ena. . .lintu uyu kasesema mukalamba wakwa
Shikulu, Yobo, lintu afwile nokushikwa. Ukubilikishafye
panono nomba ukwa cinshi. . .

80  Ndefwaya ukuleta ukulongana ukunono mukwisala nomba,
pakutila twingabutukila ku ng’anda, no kubwelela na kabili ku
mulimo uukalamba uwa kuposha. Inefye. . .

81 Nshaba uwapena. Mwalishiba ukutila Nshaba. Nangu,
nga efyo Naba, Nshacishiba cena. Lelo Ndomfwafye i Cintu
cimo mukati kandi, ukusunka nokutitikisha. Ndecetekelafye
ukutila tulelolenkana necintu cimo icikalamba, muno lucelo, ku
bukata bwakwa Lesa. Ndemweba, ine teti. . .Oh, owe! Ifyo1i. ..
Ukwishiba ici cintu icikalamba, ukutila Kristu wa mweo ileelo!
Uko, isonde lyonse ukushinguluka, ukuli konse, kabili bukapepa
ubuli bonse, ifintu fyonse ifyabapo, te mulandu ifyo, ibumba
lyonse kuti lyakana Cena; nalyo line, kuli ine, Ena wa mweo. Ena
wa mweo.

Lyena, tukamona nga cakutila abantu balilekeleshiwa, abo
bacetekela Cilya.

82 Yobo, lintu afwile, ashikilwe mwi—mwibala kulya. Kabili
inshishi yakwe yalisungilwe.

83 Kabili nomba lintu kwaishile bakasesema bakale,
Abrahamu. Abatemwikwa bamuli Baibele, Abrahamu na
Sara. Lintu Sara afwile, Abrahamu ashitile iciputulwa ca
mushili palya pene apo Yobo ashikilwe, nokushika Sara. Atile,
“Ndi mpyani pamo naiwe kulya.” Oh, owe! Nalitemwa ico,
“Impyani pamo!”

8¢ E fyo caba, ileelo, bamo pali bena batila, “Ukuba, Munyina
Branham, ulepilibula ukutila kuti washa i chalichi ca Baptisti?
Iwe kuti wacita ici, cilya, nangu cimbi?”

8 Ndi mpyani pamo na aba “bakakunkuluka wa mushilo,”
kabili Nde—Ndefwaya ukuba pamo nabena. Ine...Uko, nga
fintu Ruti alandile, uwakale, “Uko iwe. . .Abantu bobe bantu
bandi. Lesa obe ni Lesa wandi. Uko ukafwila, eko Nkafwila.
Uko ukashikwa, eko Nkashikwa.” Ndefwaya ukufwa kuli ine
nemwine, apakalamba nganshi, mpaka Naba umuntu umupya
muli Kristu Yesu.

8 FKico, bashikile Yobo. Kabili Abrahamu ashikile Sara mupepi
fye ne ncende yakwe. Icintu cimo muli bens; yalya amano
yacifyalilwa!

87 “Ukuba,” mwatila, “nomba, bushe kwalibako icintu ca
musango ifi, Munyina Branham? Nomba, iwe waletwalilila,
palwa bukapepa ubwa pusana pusana. Bena balacibelenga
ukufuma mwibuuku, pamo.” Ico nacilungama. Bena
balacibelenga ukufuma mu ma buuku.

88  Lelo Ici tacilebelengwa ukufuma mwibuuku. Ili e Buuku
ililelangishiwa. Ici e Cebo. Ulubuto lwatendeke ukukula, cilya
cili, “Ninjishiba.” Nga mulebelengafye inkalata, muli nokutila,
“Ndesubila ifyo. Ndecetekela ifyo.” Lelo lintu ulubuto lwaletwa
ku Mweo, nomba iwe kuti waishiba ico. Ameni. Ameni. Oh, cena
cili “kwishiba ifyo.”

89  Yobo atile, “Nalishiba!” “Nalisubile; Nalicetekela muli
cena; Nalipanga amalambo; Nalicita fyonse ifi fintu; Nalisubile
ifyo.” Lelo ilyo icimonwa -caishile, kabili acimwene, atile,
“Nalicishiba.” Icintu cimo nacicitika.

9 Imwe kuti mwaya ku chalichi. Imwe kuti mwalanda
Ifisumino fya Batumwa fyonse. Kabili imwe kuti mwacita
fyonse ifi fintu fimbi ifyo ifyaba ifya bukapepa. Imwe
kuti mwabatishiwa mu musango uuli onse mulefwaya
ukubatishiwamo. Imwe kuti mwacita icintu icili conse pali
ifi fintu ifyo mulefwaya ukucita. Lelo mpaka umweo wenu
wabushiwa no kubuka kwakwa Shikulu Yesu, imwe. . . Lyonse
“Isubilo” lyalipwa ilya nshita, kabili “ukwishiba ifyo” kwaisa
panshi. “Ninjishiba!”

Yobo atile, “Nalishiba ukutila Kalubula wandi wa mweo.”

91 Abrahamu atile, “Nalikwete umusango umo wine uwa
cimonwa. Ilyo ku mulu kulya pa lupili, ilyo (Kristu) Lesa
ankumenye, no kumpela ama. . .amashina Yakwe aya kulubula,
nga Yehova-jireh, Yehova-rapha, na bonse balya; ukumona
imfwa, ukushikwa, no kubuka. Ukumona ico, kabili Napele ico
mu mwana wandi wine, lintu Namwene Isaki munono (Nyina
wakwa uyu nyina uwafwa pano, umulumendo wakwe.), ilyo
Namutwele pa lupili, lekeni asende inkuni shakwe umwine
pa mulu, pa mulu wa lupili,” Ukutendeka 22, “kabili kulya
ena...Nalimulalike pa cipailo kabili nali nokusenda ubumi
bwakwe umwine. Ukwishiba ukutila Namupokelele nga umo
uwafumine ku bafwa, Ndecetekela ukutila Ali nokumwimya
nakabili. Kabili ukupitila muli ili subilo ilikalamba ilyo
ilitunta mumutima wandi, Ninjishiba Alandile ukutila Ali
nokumwimya.” Mwamona? Cali cakumwena libela palwa
kubuka; icintu cimo cine ico Yobo akwete.

92 Eico atile, “Nomba, Ndi mpyani pamo na Yobo, eico
mukanshike mu mushili umo wine.” Ico nacilungama. E ico bali
musendele kulya lubali, basendele Sara nokumushika mupepi
fye na Yobo. Abrahamu atile, “Nomba pa kuba ukutila bena. . .
Uyu mushili limbi kuti washitishiwa ku muntu umbi, nangu
umulandu wakutila walimpele. Nshilefwaya i ukupela wena
kuli ine. Ndefwaya ukuulipilila. Nangu naupela wena kuli ine,
Ndefwaya ukuulipilila.”

93  Kabili ilya e nshila, umuntu onse, cilya caba, “Ku luse
eko mupusukila, te ku milimo,” tapali nangu cimo ico mwinga
cita. Lelo nga cakutila mwalikwata ukubuka ukwapalwa mu

mutima wenu, mulekabila ukwikala ubwikashi ba mwina
Kristu, ukukabila kwa mutima wenu onse muli imwe kucita
kucita cilya icalungama. Oh, Nalicitemwafye! Tacili cakutila
waliba nomulimo wakucita ici. Tekutila mwaliba nomulimo, lelo
kwalibako i Cintu cimo muli imwe icilenga imwe ukufwaya
ukucicita. Imwe mulefwaya ukucicita. Imwe ta mucicita pantu
cena mulimo. Imwe mucicita pa mulandu wa kutemwa.

9  Mwatila, “Ninjishiba. Ukuba, Ningile ukwima nokuteyanya
abana ukuya ku chalichi muno lucelo. Oh, mwe!” Mwamona? Oh,
owe! Imwe tamwatala amukumyapo ukubuka.

9% Munyina, ilyo kubuka kwaisa mu mutima obe, ulakabila
ukucicita. Kuliko icintu cimo, ico iwe teti utalukeko ukufuma
kuli cena; Icintu cimo mukati.

9 Yobo, lintu amwene ici! Kabili Abrahamu amwene ico;
ashikile Sara mupepi na Yobo. Ashitile impanga, ashitile yena
ne ndalama shakwe, pakutila inga shininkishiwa. Abikile inte
kuntanshi yaciko, ukutila ali uwashininkisha ukutila ashitile
impanga ku cifulo cakushikamo. Kabili nomba, Abrahamu
palwakwe, lintu afwile, ashikilwe pamo nabena, pamo, mwibala
limo line.

97 Abrahamu afyele Isaki. Kabili lintu Isaki afwile, ena
ashikilwe pamo na Abrahamu; mu cimonwa cimo cine,
itontonkanyo limo line, cimo cine “itenga ukubilikisha kwi
Tenga,” cimo cine “Nalishiba ukutila Kalubula wandi wa
mweo.” Icintu cimo cine, icishininkisho cimo cine.

98 Kabili nomba lintu Isaki afyele Yakobo. Kabili Yakobo
afwile, mulya mukati mu Egypto, ukutali ukufuma kuli ici calo.

9 Kabili ali muntu uwalemana. Aendele ukwapusanako
ukufuma kufyo aleenda, pantu ubushiku bumo aishilekumana
na Malaika wakwa Lesa. Kabili Shikulu aikete ulutungu
lwakwe nokumulenga ukwenda uwaibelako. Ali necishininkishi
ukutila alikete Lesa, na Lesa alimwikete ena. Kabili iyo enshila,
lintu akwete cilya icakushininkisha, lulya ulutungu ulwakale
ulwalemana ulo aendele nalo ukuya kulya, ukumulenga
ukwenda uwaololoka.

100 Ulubali lumo, uwacilumba umukalamba, umukalamba. . .
Ukuba, ico icine cine aitilwe, ali nikabepa. Caleitwa “kabepa.”
Ishiwi line Yakobo Lipilibula “kabepa.” Kabili lintu aali kuli
ulu lubali, kabepa; umukalamba, uwabumi ubusuma, uwamaka,
kabepa.

101 Kulubali lumbi, cilolo uwalesunta uyo wali na Lesa;
aikete, uwaibela, alikwete lilye subilo ilyapalwa mukati
kakwe! Aendele munshila yaibela. Acitile ifyapusanako. Aikele
ifyapusanako.

102 Kabili lintu aleipekanya ukufwa, mulya mwine mu Egypto,
tontonkanyeni pali cena nomba, nakulya ukusubwa ilyo

ukubuka takulafika, ukupelwa kuli ena mucipimo, ilyo ukubuka
takulafika, atile, “Ninjishiba icintu cimo cili nokucitika kulya
mu Egypto, umo. . .te mu Egypto; lelo kulya mu mpanga ya
bulayo, bumo muli ishi nshiku. Eico palya pene pa cifulo apo
uku kusubwa. . . Kwaishile apa, we mulumendo wandi, Yosefe,”
uyo wali ni kasesema. Atile, “Isa kuno nokubika ukuboko kobe
pali ici, ‘ukushashala, icifulo ico Nalipo. No kulapa kuli ine,
kuli Lesa wa ku Muulu, ukutila tawakanshike kuno lubali.
Lapa ukutila tawakanshike kuno.” Pantu, alishibe ukutila cali
icikankala ukutila alongene pamo nabalya abantu.

103 Ulya e mulandu wine, ileelo, tulefwaya ukwimba ilyo
tulebika ukuboko kwesu pa capindama icakalabana icakale,
“Nkasenda inshila nabanono abasulwa abakwa Shikulu; nangu
Cingasushiwa, nangu Bengacisenteka, nangu Ningaba umuntu
umukalamba, umuntu uwaishibikwa kuno.”

104 Nga filya, ubushiku bumo, ngefyo cali, umulumendo
umunono uwakale abutwike ukushinguluka umusumba muno,
kabili umusango wa waishibikwa pakati ka...nabambi po,
abantu bacaice. Lelo Nalimwene icintu cimo ubushiku bumo, ico
caishile muno. Kabili Nasendele icifulo calubali ulwa lesunta, ku
lubali lumbi.

105 Bushe tamuli abansansa, muno lucelo, mwacisenda icifulo
cenu pamulu palya? Pantu kwacibako icintu cimo muli—muli
imwe!

106 Namayo wacaice, ilyo Nalifye kashimikila umulumendo,
kuno pacifulo Naleshimikilapo, ena, Namutwele ku chalichi
ubushiku bumo, atile, “Billy, ifwe tuli. ..panuma ya chalichi,
bushe kuti twaya ku cakulangisha?”

Natile, “Nshiya kufyakutamba.”

107 Atile, “Ukuba,” atile, “bushe ifwe—bushe ifwe kuti
twakwata u—ukukumana, nangu ubushiku bwakukumana,
ukuya ku kushana kumo uko kwali nokubako?” Kabili
umukashana ali ni kasambilisha wakwi Sukulu lyapa Mulungu.

108 Kabili Natile, “Mulandu nshi, iyo.” Munyina wakwe ali ni
kapyunga. Tekala apatali ukufuma pano pene. Kabili ena. ..
Atile, “Bushe kuti twaya ku—ku—ku kushana?”

Natile, “Nshishana.”

109 Kabili atile, “Taucita?” Atile, “Nikwisa uko utala ukukwata
ukwangala ukuli konse?”

Natile, “Ukese ku chalichi, Nkalakulangisha.” Ameni.

110 Nalakweba, munyina, ilyo Naumfwa kulyo kubuka, amaka
ayakupilibula ayakwa Shikulu Yesu Kristu ukushinguluka
mu mubili wa muntu, cilya cipela kulyo kushininkisha
ukwapwililika, mwaliba ukusangalala ukwingi muli Cilya,
mu ma miniti yasano, ukucila ukwabapo muli konse ukwangala
kwa mucalo uko kwingapelwa. Yalya a Maka ayabushiwa!

111 Ukuba, ilya nshita ya bushiku, ababembu baishile ku cipailo.
Aikele kunuma kulya alelila, pamo. Natile, “Nomba, lolesha,
nkashi, wamona apo insansa shandi shabela?”’ Natile, “Ndi
uwansansa ukucilapo ino ine nshita ukucila ifintu fyonse ifyo
wingapela mwisonde. Isonde, na maka yonse ayaliko, teti fisende
icifulo ca Ici.” Ukumona imyeo ileisa, mwaliba i Cintu cimo
mulya!

Mwatila, “Ukuba, cena ni cinshi? Ulya te mulimo obe.”

112 Qh, ee, efyo cili, pamo. Wena mulimo wa mwaume onse no
mwanakashi uyo uwafyalwa ku Mupashi wakwa Lesa, ukumona
abena Kristu ukwisa mu Bufumu bwakwa Lesa. Wena mulimo
obe. Yena nincito yobe. Kabili ifyo caba ukusangalala ilyo conse
cilecitika, nakabili, mulemona ifyo caba umutende. Ee.

113 Yakobo atile, “Nomba bika ukuboko kobe apa lubali,
nokulapa ukutila tawakanshike kuno.” Eico bamusendele
nokumushika kulya pamo nabonse abashala.

114 Kabili nomba—nomba, Yosefu, cena kwati cafumine kuli
Yakobo ukuya kuli Yosefe. Kabili ilyo Yosefe afwile kulya lubali
mu Egypto, atile, “Nomba, lolesheni, mwikanshika kuno pantu
Ninjishiba ukutila ubushiku bumo tukafumako kuno. Eico,
Ine. . .Imwe mukashefye amafupa yandi kunse ya mushili.” Oh,
owe! “Ndefwaya ukupela ubunte bonse ubo Ningapela, ukutila
Nalicetekela muli cena.” Ico nacilungama. Atile, “Panuma
nga Nafwa, mukashefye amafupa yandi palya ku bunte.”
Mwamona? Cena ni cinshi? Nga alilandile ifingi nganshi nga
Yobo, “Nalishiba ukutila Kalubula wandi wa mweo,” pantu
alimwene icintu conse ukucitwa. Ena alimwene, nga Yobo.

115 Yobo alicimwene mu cimonwa. Abrahamu alicimwene kuli
Isaki. Kabili Isaki icili. . .na Yakobo, na fimbipo. Kabili Yakobo
alicimwene ku kulwishanya.

116 Nomba Yosefe alicimwene ku bumi bwakwe umwine.
Alimwene ukutila afyelwe umulumendo uwaibela, ukutila ali
ni kamona. Kwaliko icintu cimo pali ena; alemona ifimonwa.
Alefilwa ukukutuluka cena. Alile nokuya kabili amwene. ..
Aebele ba nyina naba wishi, ilyo baeseshe ukumulungamika,
ilyo amwene imishika yonse ukufukamina ku yakwe. Afililwe
ukucumfwikisha bwino. Lelo lyena, icintu cakonkelepo, asangile
ukutila alifutwikwe ku ba bwananyina bakwe. Atile, “Ni cinshi
ico Ndelangisha pano? Nikunshi uku kwishibila kabela uko
Ndepokelela?” Ena alolekeshe pa bumi bwakwe umwine.

117 Kabili umuntu uuli onse kuti wamona ubumi bobe wemwine
kabili mupepi nokulanda ico waba, nga cakutila wailoleshafye
wemwine, nga cakutila iwe icine cine uli mwina Kristu nangu
iyo. Moneni ifintu ifyo mucita, kabili ifyo mulanda, kabili ifibusa
fyenu, nafimbipo. Muli no kusanga nga cakutila imwe mucine
nga mwalikwata icintu icili conse mulya, nangu iyo.



KALUBULA WANDI WA MWEO 17

118 Amwene ubumi bwakwe ilyo bwatendeke ukwenda. Kabili
icintu cakonkelepo namwishiba, basangile ukutila aposelwe
mu cilindi; abepekwe naba munyina, ukutontonkanya ukutila
balimwipeye nokumuposa mu cilindi, kabili afumishiwe pamulu
nakabili. Yosefe alimwenene kabela cilya. Aimwene umwine
mucifungo. Aimwene umwine mucilindi. Amwene ukutila Lesa
ali pamo nankwe, conse ico acitile, ukwishiba, ali ni cilolo wa
kulunduluka. Isonde lyalitungulwike. Ukuli konse uko Yosefe
ali, kwali ukulunduluka, pantu ali ni cilolo wa kulunduluka.
Kabili, ena, ukutangilila Kristu.

119 Konse uko Kristu ali, kulaba ukulunduluka. Kabili ilyo
Kristu akabwelela pe sonde, ukutipwa konse ukwe sonde
kukafumishiwapo, shimo muli ishi nshiku. iciswebebe
cakale cikabalula nge nsalankwale, nencende ishakalabana
shikalengwa ukuba ishatelela. Kabili akafyala mu bwingi,
pantu Ena ni Cilolo wa kulunduluka, konse uko Ali. Alleluya!
Cilolo wa kulunduluka!

120 Tfyo twingekala pali ici mupepi na ora nomba line! Lelo,
ukwangufyanya nomba, tulingile ukwangufyanya.

121 Nomba lolesheni pali Yosefe, ukumona cena lyena, ilyo
aishibe ifintu fyonse ifyo acitile. Amwene ba munyina
abamushitishe, mukulekelesha baisa kuli ena, ukwabula
ukwishiba uo ena ali; nokufukama kucinso cakwe, mu
mucinshi. Kabili balya abamutanike, nga fintu cali, bamuposele
mu mushili, balya abamushitishe kubena Egypto, bonse
balya abamucushishe, baiminine kucinso cakwe. Kabili, ena,
cilolo mukalamba; kabili baletutuma. Kabili batile, “Oh,
ico...” Batutwime, pantu, batile, “Ifwe twalipaya munyina
wesu.” Kabili nafyonse palwa ico, kabili nefyo cali nokuba
mucinshingwa cakuntanshi.

122 Yosefe, alishibe ukutila ilya yali nokuba imibele ye sonde
pa kwisa kwakwa Shikulu Yesu, eico ena alilandile pa mafupa
yakwe. Atile, “Mwikanshika kuno. Lelo Ndefwaya ukusha
ubunte bonse ubo Ningasha, ubo Nacetekela ukutila ubushiku
bumo kukaba ukubuka, kulya kwishilya, uko balya abakwete
ukusubwa kumo kwine baya.”

123 Kabili efyo i Chalichi cingalanda, muno lucelo! Nangu
cingaba “mukupena,” ngefyo twitwa; nangu pamulandu
wakutila twalicetekela mu Maka yakubuka; nangu twalicetekela
mu kundapwa kwa Bulesa kabili ifishibilo fyonse ifya
kupapusha ifyo Kristu alaile; tulingile ukubula ulubali lwa
“bashasambilila,” nangu “abapena,” nafimbipo! Tacipanga
ubupusano ubuli bonse ifyo tulingile ukusenda, ilyo lyonse
twaishiba ukutila Kalubula wesu wa mweo, kabili alileta
icishininkisho mu mitima yesu, ukutila Ena wa mweo kabili
alateka.

124 Yosefe atile, “Ndefwaya ukupela ubunte bonse ubwakususha
ciwa ubo Ninga cita.”

125 Kico ena aposele amafupa yakwe kunse kulya, kabili bena
baikele kulya pa myaka imyanda ine. Ameni. Pantu, camoneke
ukucila palya! Abantu batila, “We shilu we!” Camoneke kwati,
lyena, uwapena, lelo cashininkishe ukuba i Cine. Ameni.

126 Efyo cili nokuba kuli onse uyo ukwete ili subilo lyapalwa ilya
ili isambililo muno lucelo, “Nalishiba ukutila Kalubula wandi
wa mweo. Nali cishiba, te mulandu ifyo cili!”

127 Batila, “Oh, ifwe tulelunduluka pano. Egypto yonse
naitunguluka ilyo tuli pano,” fyonse ifi fintu.

128 T.elo cilya tacapangile ubulekano ubuli bonse. Alishibe
ukutila baleya ukufuma kulya, mukushininkisha nge isonde.
Atile, “Nomba, mukatwale amafupa yandi kulya, nokuyashika
mu Egypto...mulya mucalo cabulayo, mulya mucalo ca
Kanaani, ukufuma mu Egypto.” Eico ilyo bena...Mose
aishilemo, kasesema umbi uwasubwa, kabili asendele amafupa
yakwa Yosefe, kabili ayatwalele nokuyashika mumpanga imo
ine, mucifulo cimo cine umo abashala bashikilwe. Asendele
inshila yakwe, nabonse abashala. Mulandu nshi? Kwaliko i
Cintu cimo muli ena. Icintu cimo muli ena! Temulandu. . .

129 Tamumfwa abantu bambi abashala kulya balelandapo
icili conse pali cena. “Ukuba, ukuli konse kuli fye bwino.”
Baponenafye apali ponse epo bengacita.

130 Lelo kwaliko Icintu cimo muli ena, Icintu cimo ico cakwete
icimonwa cimo cine ico Yobo akwete, icimonwa cimo cine ico
abashala bakwete. Te mulandu ifyo abashala aba mwisonde
batontonkenye, ifyo bacitile, cilya tacakwete nangu cimo
icakucita na Yosefe; ico tacakwete nangu cimo icakucita pamo
na Abrahamu, pamo na Isaki, pamo na Yakobo, pamo nabonse
abashala. Icintu cimo catitikishe ukulola kuli ilya impanga
ya bulayo. Camoneke icafulungana, lelo balefwaya cena pantu
kwaliko i Cintu cimo muli bena. “Itenga ukwita kwi Tenga.”

131 Ulya e musango cabelamo ileelo nowacetekela onse.
Kwalibako i Cintu cimo muli bena, ico cititikisha kuli Cena. Te
mulandu, imwe kuti mwaesha ici, cilya, nangu cimbi, lelo kuliko
i Cintu cimo icititikisha. Namwishiba, ukwabula ukutwishika
nangu panono, ukutila kwaliba u Musumba uo Kakula kabili
Kalenga ni Lesa. Mwalishiba ukutila kwalibako icintu cimo
kulya, eico imwe mulatitikisha kuli Cena.

132 Nomba, pa bushiku ubo ba mushikile, amafupa kulya lubali,
imyaka imyanda yapitilepo.

133 Kabili mukulekelesha, ubushiku bumo, “Kuli ifwe u Mwana
afyelwe, kuli ifwe u Mwana alipelwe. Kabili i Shina Lyakwe
liketwa u Musuma, Mpanda mano, Lesa wa maka yonse, Cilolo

wa Mutende, Taata uwa nshita pe.” Kabili Aishile Kwisonde,
kabili Aishile munshila ya mulimba, umubusu kabili uwasulwa.

13¢ Lelo i Cintu cimo muli Ena, ico icaishibe! Aiminine palya
nobusesemo bumo ukufuma muli Baibele. Atile, “Imwe kuti
mwaonaula uyu mubili, kabili munshiku shitatu Nkawimya
nakabili.”

135 Ewalifye u Muntu umo uyo wingalanda cilya, ewatalile
ukukwatafye amaka yakulanda cilya, nangu eukatala kwatafye
amaka yakucita cilya. “Nalikwata amaka ayakubika umubili
Wandi panshi; Nalikwata amaka ayakuwimya nakabili.” Ico
nacilungama, Emmanuele, Umwine!

136 Kabili nomba lintu Afwile, kabili, pa bushiku bwa mfwa
Yakwe, ba Musendele ukumwikisha pa capindama, kabili ba
Mubikile munshishi. Kabili Alele mulya ukufuma pali Cisano
mu cungulo mpaka pa Mulungu ulucelo, pali lulyo lucelo
ulusuma ulwe Pasaka ilyo Ena abukile nakabili. Kabili umweo
Wakwe walubwilwe ukufuma mu fifungo fya kumbo pesamba
palya, uko Aile ngo mubembu kuli iwe na kuli Ine, ukusenda
imembu shesu, ukutupela icishininkisho icapwililika. Te
mulandu wa kutwishika, nakabili; ukucipela cena icishininkisho
icapwililika. Atile, “Ine. ..”

137 Pantu Ena acitile ico, umweo Wakwe waposelwe kumbo,
pantu Ena ali uwasulwa. Ewali “icakufisamamo” ica Cipangano
ca Kale, uo, babikilepo imembu sha bantu pa cakufisamamo
nokumutwala kunse mu matololo mukufwa. Yesu ewali cilya
icakufisamamo uyo wakwete imembu sha bantu pali Ena, kabili
aposelwe nokuya ku mbo, kukucula ku kucushiwa. Umubili
wakwe waile mu nshishi, ukulipila umutengo wa kubuka kwesu.
Oh, owe!

138 Elyo pali lulyo lucelo lwe Pasaka ilyo Ena aishilebuka
ukufuma mu nshishi, umo ubukali bwa mfwa ne mbo fyafililwe
uku Mwikata, kabili lintu Abukile nakabili pe Pasaka ulucelo,
Tabukilefye, lelo kwaishile na Yobo, Yakobo, Abrahamu,
Isaki. Bonse abashala baishile mukubuka, muli Mateo 27,
“Nokumonekela ku bengi, nokushinguluka mumisebo.” Cilya pa
cikakatikilo ca bunte bwabo, pantu balikwete icintu cimo muli
bena, ico catile, “Nalishiba ukutila Kalubula wandi wa mweo.”
Kabili ku muntu onse. . . Nomba, bena balishibe!

139 Lesa alishibe, ukutila mu nshiku ishileisa, ukutila
bakasambilila wa fya mipepele bali no kwikatilila iyi Baibele.
Balishibe ukutila abantu bamano bali noku Cikata, ukutila bali
nokubika ubwilulo bwabo kuli Cena, ukutila bena kuti batila,
“Oh, Cena tacipilibula ici. Cena tacipilibula cilya.”

140 Eico, wukucilenga ukuba icashininkishiwa, ukutila
amapange Yakwe ayakalamba mu nkulo yakesa fikilishiwa. . .
Umfwikisheni nomba ilyo tuleisala ukulongana. Nga mu nshita

ishileisa, ukutila ipange Lyakwe likesafikilishiwa, Lesa apele
bukambone ubwashininkishiwa kuli cena.

141 Kuti twa Cibelenga nokutila, “Nalicetekela Ico.” Ayo mano.
Ico cicetekelo ca mu mano. Ayo masambililo yamipepele ya mu
matontonkanyo. Lelo kuliko i Cintu cimo ukucila pali cilya. Ico
nacilungama.

142 Ena tabukilefye ukufuma ku nshishi, lelo Aninine ukuya
ku Muulu no kutuma Mupashi wa Mushilo. “Aile ku Muulu,
no kupela ifyabupe ku bantu; atungulwile bankole, no kupela
ifyabupe ku bantu.”

143 Kabili, ileelo, panuma yaba masambililo ya mipepele babifya
Baibele, panuma yabutungwe twama chalichi twapangwa, kabili
batila, “Ukuba, ici eco tulekabila. Abantu bamo bashikilwe
mwisamba lya chalichi, bamo abashila; ifwe tukemba amafupa
yabo nokubaleta kuno.” Bamo muli bena batile, “Ifwe twalakula
ichalichi pamulu wa nshishi apo Ena—apo Ena atanikwe, nangu
uko Ena ashikilwe. Ifwe tuli nokukula i chalichi kulya.” Abantu,
mufya ku mubili, baleesha ukucita ifintu fya ku mubili, lelo
cintu caonaika nganshi. Takuli nangu cimo kuli cena. Conse ca
buwelewele, kabili takuli nangu cimo kuli cena.

144 Telo ukubuka kwa cine cine ni balya abafwile pamo
Nankwe, abafyalwa cipya cipya, abakwata cilya ica “kwishiba
cilya” icicetekelo. “Nalishiba ukutila Kalubula wandi wa
mweo.” Kabili Lesa alebomba na balya bantu, “ne fishibilo ne
fipapwa,” kabili no mulimo ukalamba pano, ukulangisha ukutila
Abukile ukufuma ku bafwa, nokulangisha ifishibilo ifimoneka
ne fisungusho.

145 TLesa amupale. Bushe mulecicetekela? Bushe mulecicetekela
no mutima wenu onse?

146 Lekeni twangufyanye ukuya ku ng’anda nomba. Mulye
icakulya cenu ica mwikulo nokubwela nakabili pa naini
koloko. Kabili twalatendeka nabalumendo, ukupela amakadi
yakupepelwapo, pa naini koloko.

147 Kabili ku yandi. . .ukulanda, muno lucelo, kabili amashiwi
yakulekelesha pali ici pano, mpaka Nabwela. Shikulu Yesu
wine uyo wabukile ukufuma ku bafwa ali no mweo ileelo,
kabili kuti acita ifintu fimo fine nga fintu Alaile. “Ifi fishibilo
fikakonka abo abacetekela, mpaka Mbwele nakabili.” Nangu
mwingatamfiwa kunse, nangu mwingetwa “ukufulungana,” cibe
Ali pano mu Maka Yakwe yonse. Lesa amupale. Ndepepa ukutila
Lesa alamupela i Pasaka, ileelo, ilyo tamwakatale labako ilyo
lyonse muli no mweo.

148 Nomba, mwatila, “Bushe ulabasusha, balya bantu ukuya
ku ma chalichi, nefyapindama ifikalamba, kabili eico?” Iyo,
mukwai, munyinane. Filya fintu, mubusuma nge fyo fingaba,
caba fye kwati kukwata. . .Ici pano eco Ntontonkanya pali yalya
ama chalichi ayakalamba.

149 Mwatila, “Oh, mucine, nga Shikulu kuti atupela icifulo
icikalamba, Ine kuti nacitotela.”

150 Telo pano epali icakupitulukamo candi ica ico. Bushe
mwalitalile tontonkanyapo pakuya uko bapangila ifyela noko
bapangila ifintu fyalekana lekana, nokupanga ilikalamba,
ishitima lyakusenda abantu, ilisuma, nefipuna fyonse ifisuma,
ifya beka, na pintu umukalamba pamulu, nokubikamo
bakalapashi wakupanga ifintu, ukwabula umulilo uuli onse
uwakulitintilako? Mwamona? Imwefye. ..Cena teti cimucitile
icisuma nangu cimo. Kuti natemwapo ukukwata motoka
yakusunka neminwe kucifulo kumo, nomulilo umo muli yena,
ukucila ukukwata fyonse filya, (teti mucite?), pantu muleya
kucifulo cimo. Ico ca cine. Eico nomba ibukisheni fye cilya,
ukubuka kwa cine, icintu icituntulu.

151 Mwatila, “Ico cintu kuti cayendela icine, kunse kulya.”
Bushe kuti caenda shani? Cishininkishe kuli ine.

152 Kabili ifyo efyo twacita. Twaliyemfya ifipuna. Twaliwamya
pintu. Twaliwamya bakasambilila, ku kufunda na masambililo
ya mipepele ayakalamba, no kubomfya amashiwi ayakalamba
ayo ayali no kuba fye...ifintu ifikalamba ifyo basambilila
mucitabo cakufwailamo amashiwi, ubushiku bonse, pa mbila,
mupepi, ukwesha ukucileta ulucelo lwakonkapo, “na mashiwi
ayakalamba nganshi.” Lelo, munyina, kuli ine, cilya buwelewele.

153 Mpela Kristu. Mpela ukubuka. Mpela icakushininkisha, mu
mutima wandi, ukutila Kristu alibukile ukufuma ku bafwa. Ico
capwisha ico, kuli ine. Ameni.

15¢ Mpela icintu cimo ico Ningalanda, na Paulo uwa kale,
pali ulya uukalamba, umuputule wafiita uuli kulya kuntanshi
yandi, ngo muntu uufwa. Kabili Nshili umwana nakabili, ico
Nalishiba cila nshita umutima wandi utunta, ukutila Ndeya
ukulola kuli ulya uukalamba, umuputule uwafita kulya uwitwa
imfwa. Inshita yonse; kabili ubushiku bumo uli nokukwata
ukutunta kwauko ukwakulekesha, kabili Ningile ukwingila muli
ulya umuputule wa mfwa pamo no muntu onse uufwa.

155 Telo Ndefwaya ukulanda, pamo na Paulo ulya umutumwa
mukalamba, nga fintu alandile. “Ndefwaya ukumwishiba Ena
mu Maka ya kubuka Kwakwe,” ukutila, lintu Aketa ukufuma
pakati kabafwa, Nkesa Nankwe pali ilya nshita. Ico eco
Ndefwaya, “uku Mwishiba,” muno lucelo. Cilya eco, Ndetasha
kuli Lesa, “Nali Mwishiba mu Maka aya kubuka Kwakwe.”
Ukutila, “Nalishiba ukutila Kalubula wandi wa mweo.”

156 Aya menso ayapofushiwa, panshita imo ayali ayapofula,
yalisulwa. Uyu uunono, uwakale umubila wanaka, uwaba
mupepi nama paundi umwanda umo na makumi yabili na isano,
uuletalantanta pano, wali...umunofu walisa pali wena. Uyu
mutima panshita imo uwali uwafiita nolubembu walilengwa
ukubuuta. Ifi ifyakukabila ifyatemenwe ifintu fya mwisonde,

fyalifwa, imyaka amakumi yabili na ibili iyapitapo, kabili
fyalibuka nakabili nomba.

157 Kabili aya amenso ayafwa ayo Ndoleshamo, Nalikwata
ishuko, ukupitila muluse Iwakwa Lesa, ukumona ifilema
ukwenda, impofu ukumona, oh, ifishibilo ifikalamba
nefisungusho, kabili na maka yakwa Lesa. Nalishiba
ukutila Kalubula wandi wa mweo. Nalishiba cena, ukwabula
ukutwishika nangu panono. Nalishiba cena. Nalishiba cena.
Nalishiba ico. Kalubula Wandi wa mweo, ameni, ukutwalilila,
inshita yonse. Nangula imishipa yandi yapwa muli ine, nangula
ululimi lwandi lwalebela pa milomo yandi, nangula imititi
ya mu munofu yalya umubili, nangu ilibwe lyaimikwa, cibe,
Nalishiba ukutila Kalubula wandi wa mweo. Ameni.

Natupepe.

158 Taata wamu Myuulu, tule Mutotela, muno lucelo, pali uku
kubuka. O Mwe Lesa! Inshita imo, umubembu, uwakakwa ne
minyololo ya lubembu; inshita imo mucifungo, nefyalecitika;
uwaikatwa nemipashi, uwaikatwa nefiwa, ukutina imfwa,
ukutina uku Mikumanya, lelo ubushiku bumo ubwa bukata
kwaishile ukubuka ukufuma kuli ico. Kristu abukile mu
mutima, kabili ileelo natukwata ici icakushininkisha
icikalamba. Ileelo Ena ekala uwa maka yakalamba, kabili
tuletotela Imwe pali Ena.

159 Kabili twapepa, Taata, nomba, ukutila Mwalapala ili bumba
ilinono, kabili natulongana. Lekeni Mupashi wa Mushilo Wenu
ekale pali cila umo. Beni Naifwe ukupitila mukulongana
ukuleisa, Shikulu. Kabili lekeni Mupashi wa Mushilo ese
pakati kesu muno lucelo nokundapa umuntu onse umulwele
uuli mucikulwa. Fikilisheni ico, Shikulu. Lekeni abantu baye
ukufuma pano, ukwibukisha ili Pasaka umuyayaya. Fikilisheni
ico, Shikulu. Kabili lekeni amaka ayakalamba, lekeni ba
Malaika abakalamba, abo abafungulwile ilibwe pe Pasaka
ulucelo, lekeni beminine mukubapo, ileelo, ku kukunkulusha
ilibwe lyonse ilyakutwishika, umwenso onse, ukukana umfwana
konse. Cifumyeni mu mitima ya bantu. Fikilisheni ico, Shikulu,
ukutila Mupashi wa Mushilo engesa mu maka ayakalamba,
kabili nokukwata insambu kuli onse. Fikilisheni ico. Ukupitila
mwi Shina lyakwa Yesu Kristu, twaipusha ico. Ameni.

160 Natwiminine.

Umo uwakubalilapo ukufwa kuli uku
ukutantika kwa Mupashi wa Mushilo,

Ali ni Yohane Kabatisha, lelo afwile ngo
muntu;

Elyo kwaishile Shikulu Yesu, bena bali
Mutanike,

Ashimikile ukutila u Mupashi ukapususha
umuntu ku lubembu.

Ukutwalililapo ukulatona umulopa, ee, wena
uletona umulopa,

Iyi Mbila nsuma ya Mupashi wa Mushilo
iletona umulopa,

Umulopa wa basambi abafwilile i Cine,

Iyi Mbila nsuma ya Mupashi wa Mushilo
iletona umulopa.

Oh, nomba bapolele amabwe Stefano,
ashimikile ukususha ulubembu,

Cabalengele ukukalipa nganshi, bafwantile
umutwe wakwe mukati,;

Lelo afwilile mu Mupashi, alekeleko
umupashi,

Kabili aile ilunda pamo na bambi, uyu mwine
wa ng’anda uupela umweo.

Kwaba Petro na Paulo, na Yohane uwa bulesa,

Balipele imyeo yabo pakutila iyi Mbila nsuma
ingabalika;

Basakenye umulopa wabo, nga bakasesema
bakale,

Pakutila i Cebo ca cine icakwa Lesa
cingalandwa mu cishinka.

Kuliko imyeo pesamba lya cipailo, iilelila,
“Mpaka lilali?”

Kuli Shikulu ukakanda balya aba cite fibi;

Lelo kukaba nabambi abakapela umulopa wa
mweo wabo

Pantu iyi Mbila nsuma ya Mupashi wa Mushilo
ne lyeshi lya iko ilya kashika.

Liletwalililapo ukulatona umulopa. . .

Iyi Mbila nsuma ya Mupashi wa Mushilo
iletona umulopa,

Umulopa wa basambi abafwilile i Cine,

Iyi Mbila nsuma ya Mupashi wa Mushilo
iletona umulopa.

161 Bushe tamwa Mutemwa? Tulemba lulya lwimbo ulunono
pantu twalicetekela ukutila i Mbila nsuma ya Mupashi wa
Mushilo icili iletona umulopa. Yena ni nshila yakupakaswa.
Yena ni nshila iyakukana yumfwikisha. Ico nacilungama.
Isonde talyaishiba Ico. Isonde talyatalile cishiba. “Isonde lili
nokukupata. Lelo uleba nensansa, Nalicimfya isonde.” Bena
tabeluka Cena. “Ukushimikila pa capindama buwelewele kuli
abo abaleonaika.” Lelo kuliko i Cintu cimo mukati ka mutima
wa wacetekela, icitila, “Nalishiba ukutila Kalubula wandi wa
mweo. Nalishiba cena, ukwabula ukutwishika.”

162 Onse umuntu aleumfwa bwino? Tileni, “Ameni.”
[Ulukuta Iwatila, “Ameni.”—Kale.] Nomba poshanyeni

mumaboko nomuntu umo uwiminine mupepi na imwe, tileni,
“Shikulu Alumbanishiwe.” Shikulu Alumbanishiwe. Shikulu
A_lumbanishiwe. Shikulu Alumbanishiwe. Ico cisuma. Ico
cisuma.

163 Sendeni icifulo cenu, muno lucelo, na Kristu. Alibukile
ukufuma ku bafwa. Sendeni inshila pamo nabanono abasulwa
abakwa Shikulu. Cisuma.

Nomba natukontamike imitwe yesu pakashita fye.

164 Kabili nomba ibukisheni ukulongana mu ma minitifye
ayanono nakabili. Twalatampa nakabili, nomba, pa—pa naini
koloko; ama kadi yakupepelwapo yalapelwa. Teni koloko,
Shikulu nga atemwa, ifyakubalilapo fyalatendeka. Umulimo
wa kushimikila walatendeka mupepi neci, mupepi na—mupepi
na teni, Ndetontonkanya. Kabili mube pano bwangu, pa naini
koloko, ku kupoka amakadi yenu ayakupepelwapo. Kabili
abalumendo balaba kuno ukupela ama kadi yakupepelwapo pa
naini koloko, muno lucelo. Cisuma.

165 Nomba mwangufyanye ukuya ku ng’anda. Nga cakutila
mulingile ukulya, twalililenipo. Nga cakutila tamucitile ico,
mubwele ukwabula icakulya ca mwikulo. Owe, tulalya sana,
nangu cibe fyo. Eico kanshi mubwele, ukwabula ukulya,
mulesangalala, lekeni umutima wenu ube uwalungama.

166 Mubike fye ico mu mano yenu, “Nalishiba ukutila Kalubula
wandi wa mweo. Nalishiba Alacita. Imbelu sha nsansa shilelila
mu mutima wandi! Pantu Alibukile, Nkabuka pamo. Pantu,
Naba kale, pakashita akanono, ukubuka pamo Nankwe nomba,
‘ukwikala mufifulo fyamu Myuulu muli Kristu Yesu.””

167 Nomba natukontamike imitwe yesu, ukuli konse mucikulwa.
Kabili Ninjipusha Munyina Beeler, umo pali bakakumba
pano. ..

168 Munyina Tom Meredith, Nimumona kunuma kulya, pamo,
tuli nokumubomfya mukulongana kuntanshiko panono.

169 Kabili nomba, Munyina Beeler, nga ena kuti aisa kuntanshi
ilyo cila muntu ne mitwe yabo iyakontamikwa mwipepo,
twalamwipusha ukutusalanganya mwipepo. Cisuma, Munyina
Beeler, nga kuti wacita. &

